
1 Gáibádusat sámi báikenamaid čoaggima 
várás 

Dát rávvagat/njuolggadusat leat Sámedikki gáibádusat sámi báikenamaid čoaggima várás. 
Njuolggadusaid ulbmil lea sihkkarastit ahte báikenamaid čoagginbarggut čađahuvvojit nu dárkilit ja 
čorgadit go vejolaš. Buot čohkkejuvvon ávdnasiid originálat dahje daid máŋgosat galget lágiduvvot 
Sámediggái elektronalaš hámis dalán go prošeakta lea loahpahuvvon, nugo kárttát, nammaskovit ja 
jietnafiillat. 

 

Ovdal go ruhtadit báikenammačoaggima de gáibiduvvo ahte doarjjaoažžu čađaha čoagginkurssa. 
  

Dakkár kurssat addojuvvojit Sámedikkis: 

- Movt gávdnat leatgo juste dat báikenamat dohkkehuvvon maid leat čoaggán 
- Movt deavdit nammaskovi 
- Movt geavaha kártta čoaggima oktavuođas, movt nummarastet namaid vai lea áddehahtii 
- Movt informánttaid geavaha dán oktavuođas ja movt informántta dieđuid merket ja vurket  

 

2 Čoagginrávvagat 

Čuovvovaččat leat Sámedikki báikenammanevvohaga rávvagat ja dieđut báikenamaid čoaggima 
oktavuođas. 

 

2.1 Mo dokumenteret báikenamaid 

Jearahallamiid galgá vurket jietnafiilii. Barggadettiin báikenamaiguin soaitá eahpesihkkarvuohta 
čuožžilit das ahte leat go namat čállojuvvon njuolga. Dalle lea vuogas beassat jietnafiilla nuppes 
guldalit. Ii leat álot nu álki  dušše čállit namaid, vaikko lea čeahppi čállit čállingillii. 

 

Jietnafiillain leat maid eará buorit bealit: 

• Ii dárbbat čállit nu ollu jearahaladettiin, beassá hui friddja ságastit muitaleddjiin 
• Beassá maŋŋil guldalit maid olbmot muitalit namaid birra 
• Oažžu mielde omd. máidnasiid, muitalusaid, fearániid, mat gusket namaide 
• Namaid sojahanhámiid galgá geahččalit oažžut mielde, go dat lea hui dehálaš go galgá mearridit 

nama čállinhámi. 

Jearahallamiid galggalii nu guhkás go máhtolaš čađahit sámegillii. Dát lea hui dehálaš máŋgga sivas. 
Lea omd. mihá váddáseabbo muitaleaddjái muitalit namaid dárustettiin. Lea maid váddáseabbo 
sojahanhámiid oažžut mielde. Namaid sojahanhámiid sáhtát omd. ná jearrat: Movt daddjo dat namma 
go vuolgá dan báikái ja movt daddjo go boahtá dan báikkis.  

 

2.2 Nammalisttut 

Sámedikki nammanevvohagas lea nammaskovvi masa devdet báikenamaid go ceggejit nammaáššiid. 
Doarjjaoažžus gáibiduvvo ahte doarjjaoažžu geavaha Sámedikki nammaskovi masa deavdá 
báikenamaid go máhcaha namaid Sámediggái.  

Nammalistui galgá deavdit: 

• Koordináhta 
• UTM-sona 
• Makkár objeakta lea 
• Leago registrerejuvvon buohtalasnamat eará gielaide dihto nammaobjektii 
• Makkár almmolaš namma das lea (jus lea dohkkehuvvon) 
• Mearkkašupmi/čilgehus/gáldu/informántta dieđut. 

 

2.3 UTM-SONAT 

- Finnmárku: 35  
- Romsa: 33  
- Nordland: 33  
- Sør-Norge til og med Nord-Trøndelag: 32  

 

Go merke koordináhtaid nammaskoviide, de ferte čálistit makkár UTM-sona lea geavahan.   

 

 

 

3 Mo geavaha norgeskart.no go čoaggá 
báikenamaid 

Norgeskart.no neahttasiiddus oaidná jođánit leago namma dohkkehuvvon. Go čoaggá báikenamaid, de 
fertejit dakkár namat leat mat eai leat dohkkehuvvon ovdalaččas ja mat eai leat gávdnamis kárttas, 
(geahča Sámedikki ohcanvuđot doarjja 2023 – Dokumenterendoaimmat). Ovdal go 
báikenammaskovvái deavdá namaid, de ferte iskkat leago juste dat báikenamma dohkkehuvvon ja 
gávdnamis kárttas. 

Jus deaddilat sáhpániin kártii gokko 
leat merkemin báikenama, de iđista 
menya, dás válljet ”se koordinater”. Go 
leat dan deaddilan, de beasat válljet 
UTM-sona. Kopiere rivttes koordináhta 
báikenammaskovvái.  

3.1 Iskka báikenamaid stáhtusa  

Čále dan báikenama maid leat iskamin, ja fuomáš ahte dat sáhttet ihtit máŋga nama. Vállje dan nama 
maid áiggut geahččat. 

 

 

Go leat válljen dan nammaobjeavtta maid háliidat iskkat, de ihtet vejolašvuođat nama vuolábealde: 
“HVA VIL DU GJØRE?”. Vállje “Se fakta om stedsnavnet”. 

Dás válljet dan nammaobjeavtta fas maid leat 
jurddašan iskkat, dán menyas lea dat bajimus, 
deaddil dan. 

Dál rahpasa ođđa siidu, ja dás gávnnat eanet dieđuid báikenama hárrái jus dat lea registrerejuvvon. Dás 
mii oaidnit ahte dán báikkis lea sihke dárogiel ja sámegielnamma. Deaddil sámegielnama, ja dás leat 
dieđut makkár stáhtus namas lea, leago dohkkehuvvon dahje evttohuvvon. Jus lea evttohuvvon de dat 
mearkkaša ahte lea nammaášši vuolde, ja dan ii dárbbaš de čoaggit ja merket. Jus namma lea 
dohkkehuvvon, de ii dárbbaš dan čoaggit, muhto jus gávnnaha ahte báikenamma lea boastut 
merkejuvvon, de dan sáhttá deavdit skovvái oktan dieđuiguin.  

 

 

 

Dás mii oaidnit ahte gilinamma ii leat dohkkehuvvon. Dás oaidná maid gii lea mearrideaddjiorgána. 
Gielda lea mearrideaddjiorgána gilinamaide, ja gielda ii leat dohkkehan dán nama.  

 

 

 
3.2 Mo merke báikenama kártii 

Lea dehálaš merket buot báikenamaid kártii. Dát bargu gáibida dárkilvuođa nu ahte ii báze 
eahpečielggašin gokko dat iešguđet báikenamat leat. Báikenamaid sáhttá merket nummariiguin dahje 
namaiguin njuolga kártii. Norgeskart.no sáhttá dán dahkat digitálalaččat ja vurket kártagova dihtorii.  

 
 
 
 

 

Go áigu báikenama 
merket kártii, de deaddila 
menya gurut bealde. 

Vállje ”tegne og måle”. 

 

Dás sáhtát válljet omd 
”tekst”. Čálistat ”1”, deaddilat 
sáhpániin kártii gokko 
báikenamma nr 1 lea, ja dat 
ihtá de kártagovvii. Ná 
joatkkát merket 
nummariiguin, dahje 
namaiguin njuolga kártii ja 
vurket. 

Govva čájeha čoagginguovllu. Kártii leat báikenamat merkejuvvon nummariiguin.  

 


